
Martin Femsteinevik 
 imponerte stort i den 
internasjonale skiskytter-
åpningen og det som var 
hans første konkurransestart 
på snø i seniorkarrieren. 

Martin gikk nemlig inn til en 
knallsterk niendeplass. Det var 

bare brødrene Bø av de norske 
som klarte å straffe sluttiden til 
Hatlestrand-gutten som hadde 
god grunn til å smile etter ren-
net. Femsteinevik kunne da 
konstatere at han fikk den best 
tenkelige starten selv om han 
håper å ha mer inne når det 
begynner å dra seg til i vinter. 
Treningsopplegget er lagt opp 
med tanke på at han skal være 

i stand til å prestere best fra 
nyttår og utover. Samtidig var 
21-åringen innforstått med at 
det er viktig å markere seg den 
første rennhelga. 

– Jeg har forhåpninger om 
at det jeg presterte på lørda-
gens sprint vil gi meg plass i 
den første IBU-cuptroppen. 
For jeg har ambisjoner om å 
komme meg utenlands i vinter 

selv om nåløyet er trangt. Det 
er mange som har lyst til å re-
presentere Norge om dagen. 
For å komme i posisjon er jeg 
nødt til å prestere ettersom 
det er flere landslagsløpere 
enn det er representasjons-
plasser, sa Martin da Kvinnhe-
ringen pratet med han etter 
lørdagens renn. Det lokale 
stortalentet hadde på det tids-

punktet gått et meget sterkt 
løp på Sjusjøen. 

Tysk seier 
Simon Schemp fra Tysk-
land vant var bare godt og vel 
minuttet foran Martin som var 
mest fornøyd med at det fun-
gere så bra som det gjorde i lan-
grennssporet. Hålansdalen-
utøveren har den siste tiden 
merket at kroppen har spilt på 
lag selv om den har vært stinn 
av trening. Det meste har gått 
etter planen i høst selv om 
han ble forkjølet i forbindel-
se med en treningssamling i 
svenske Torsby. Det førte til 
at han mistet noen dager med 
snøtrening. Men ikke mer enn 
at han i vinterens første renn 
har kapasitet til å hevde seg. 

– Jeg var ikke like trygg på 
standplass som i sporet. Men 
jeg er veldig tilfreds med at jeg 
med to strafferunder klarer å 
kapre en topp ti-plassering, sa 
Martin som har ambisjoner 
om å ta opp kampen med de 
beste på sikt. Den tidligere ju-
niorlandslagsløperen har også 
potensial til dersom han hol-
der seg frisk og får gjort den 
treningsjobben som er nødven-
dig for å fremgang og utvik-
ling.

 
SVEIN HALVOR MOE
Lillehammer

I FORM: Martin 
Femsteinevik imponerte 
stort da han ble nummer 
ni i den internasjonale 
sesongåpningen. Bare to 
norske løpere slo han. 

Martin tredje beste 
 nordmann i åpningen

Sjølve slottet Baroniet 
Rosendal har lenge vore 
freda, no vert heile området 
rundt baroniet også freda.

Baroniet Rosendal i Kvinn-
herad er Noregs einaste bar-
oni. Slottet på Rosendal har 
vore freda sidan 1923. Fredag 
vart resten av anlegget freda, 
inkludert parken og landska-
pet rundt.

Fredinga omfattar bygnin-
gane, park, hagar og jordbruks-
landskapet.

– Baroniet Rosendal er eit 
unikt kulturmiljø i norsk his-
torie, med ein av dei aller va-
kraste landskapsparkane i No-
reg. Med fredinga i dag sikrar 
vi at heile anlegget blir godt 
tatt vare på også for framtidige 
generasjonar, seier riksanti-
kvar Jørn Holme, som i dag gav 
fredingsdokumenta til direk-
tøren ved Baroniet Rosendal, 
Anne Grete Honerød, heiter 
det i ei pressemelding.

– Vi er svært glade for at 
denne praktfulle nasjonale 
heilskapen blir trygga for 
framtida, seier Anne Grete Ho-
nerød i pressemeldinga.

Godset Rosendal, med slot-
tet som sto ferdig i 1665, vart 
opphøgd til baroni i 1678 av 
kong Christian V av Dan-
mark-Noreg. Landskapsparken 
på Rosendal vart anlagt i andre 
halvdel av 1800-talet.

Det som då er freda er baro-
niets sentrale områder, med 
rosenhage, kjøkkenhage, park-
område, landskapspark, jord-
bruksareal og 16 bygningar, 
inkludert sommarfjøsen i Mu-
radalen og naustet nede ved 
fjorden som knyter baroniet til 
sjøvegen.

Baroniet Rosendal er freda

FREDING: Frå venstre: Tove Kristin Karlsen, assisterande universitetsdirektør ved Universitetet i Oslo, riksantikvar Jørn Holme, ordførar i Kvinnherad Peder Sjo Slettebø, 
og direktør ved Baroniet Rosendal, Anne Grete Honerød. (Foto: Turid Årsheim, Riksantikvaren.)

Kommunestyret følgde ikkje 
kommunelova då det gav 
medlemene i forvaltningsko-
miteen og levekårskomiteen 
i oppdrag å sjølve velja leiar 
og nestleiar i komiteen.

Det vil Vibeke Fredheim Røss-
land (Ap) ta opp når den nye 
levekårskomiteen vert samla 
til sitt første møte i morgon. På 
sakskartet står mellom anna 
konstituering og val av leiar og 
nestleiar i komiteen.

- Ifølgje kommunelova, så er 
det kommunestyret som skal 
velja både medlemer, nestleiar 
og leiar i komiteane. Kva signal 
sender vi ut når vi pålegg inn-

byggjarane å følgja lover og re-
glar, medan kommunestyret 
ikkje gjer det, seier Vibeke 
Fredheim Røssland.

Ho er nyvald kommunesty-

rerepresentant og nyvald med-
lem i levekårskomiteen.

I kommunelova paragraf 10, 
punkt 3, står det:

«Kommunestyret vel sjølv 

medlemer og varamedlemer til 
utval og faste komitear, og 
blant medlemene leiar og nest-
leiar».

Då kommunestyret hadde 
valt komitemedlemene i det 
første møtet sitt, sette ordføra-
ren fram forslag om at komite-
ane sjølve valte leiar og nestlei-
ar. Det gjorde sjølv om råd-
mannen understreka at det var 
kommunestyret som skulle 
gjera desse vala.

- Eg sa til kommunestyret at 
dei måtte velja leiarar og nest-
leiarar til komiteane. Men dei 
ville ikkje høyra på meg, seier 
Geir Mogren.

Han meiner lova er heilt klar 
om korleis desse vala skal gjen-
nomførast.

Forvaltningskomiteen valte 

sin leiar og nestleiar i det første 
møtet.

Vibeke Fredheim Røssland 
var på kommunestyremøtet 
der medlemene til komiteane 
vart valte, men ikkje leiar og 
nestleiar.

- Eg er heilt ny og fersk i po-
litikken, til liks med det mange 
av dei andre kommunestyre-
medlemene er. Når dei som er 
rutinerte, seier at komiteane 
sjølve kan velja leiarar og nest-
leiarar, så trur vi jo sjølvsagt på 
det, seier Fredheim Røssland.

Ho er ikkje ute etter å «ta» 
nokon, men vil berre at kom-
munestyret skal følgja lover og 
reglar.

ARNE LINDEFLATEN
arne@kvinnheringen.no

Det vart ei salig blanding av 
jul, jazz og litt anna då Rosen-
dal Songlag slo seg saman 
med Hardanger Big Band og 
inviterte til Julejazz i Kvinnhe-
rad kyrkje laurdag kveld.

På repertoaret stod alt frå rus-
sisk folketone til swingande 
Duke Ellington komposisjo-
nar. Her fekk vi høyra musika-
rar, solistar og kor i samstemd 
harmoni. 

Rosendal songlag sette stan-
daren med opningsnummeret 
Julesang (Christmas Lullaby) 
før det heldt fram med vakre 
«In the Bleak midwinter» med 
dirigenten Eva Megyesi som 

solist. Songlaget avslutta sin 
avdeling med «A Jolly Jazzy 
Christmas».

- No vert det ein liten over-
gang, det kjem nok til å trykkja 
litt meir, sa musikalsk leiar for 
Hardanger Big Band, Arild B. 
Nielsen. Og trykk vart det alt i 
opningsnummeret då bandet 
klinte til med swingande «Ero-
breren» av den norske kompo-
nisten og trombonisten Jens 
Wendelboe. Bandet som har 
sitt opphav i Jondal, men med 
musikarar frå heile Kvam, tok 
oss vidare med på ei reise med 
nummer frå ei rekkje kjende 
komponistar.

Det heile toppa seg då kor, 
band og den dyktige kvinnele-
ge vokalisten, Kristine Drake, 

slo seg saman i «Praise God» 
av Duke Ellington. Då vart det 
skikkeleg julejazz-stemning 
under taket i Kvinnherad kyr-
kje.

Det la ingen dempar på 
stemninga då kor, band og vo-
kalist som avslutting på ein 
flott konsert, inviterte publi-
kum med på allsong i klassika-
ren «Amazing Grace».

Men folk ville ha meir. Dei 
takka koristar, musikarar og 
vokalistar med ståande ovasjo-
nar. Det heile vart avslutta med 
at «Amazing Grace» vart fram-
førd ein gong til.

- Dette var fantastisk bra. 
Kvinnherad kyrkje var ein flott 
stad å ha konsert, og samarbei-
det med Rosendal songlag var 

skikkeleg gøy. Vi kjem gjerne 
igjen, seier musikalsk leiar og 
dirigent for Hardanger Big 
Band, Arild B. Nielsen.

Det vil vi tru var ei god mel-
ding for tilhøyrarane som van-

dre ut i den kalde november 
kvelden etter å ha opplevd ein 
gloheit Julejazzkonsert.

ARNE LINDEFLATEN
arne@kvinnheringen.no

Feil i val av leiar og nestleiarJulejazz som varma

ALLSANG: Rosendal Songlag, Hardanger Big Band og vokalisten Kristine Drake 
avslutta ein flott konsert med «Amazing Grace». Til venstre oppmodar dirigenten 
Arild B. Nielsen publikum til å ta del i songen. VALG: Det er kommunestyret som skal velja leiarar og nestleiarar i dei faste komiteane.


